
 
IronOne Inc. ᐅᔭᕋᒃᑕᕆᐊᑦ ᓇᐹᕐᔪᐊᕐᓂ ᑲᖏᓪᓕᕐᒥ ᐱᓕᕆᓱᐊᕐᓂᖓᑦ 

 
ᐱᓕᕆᐊᖑᓂᐊᖅᑐᖅ ᐅᑯᓄᖓ IronOne ᕿᓂᕐᓂᐊᕐᒪᑕ ᐅᔭᕋᖕᓂᒃ ᓇᓂᔭᐅᓚᐅᖅᑐᓂᒃ 
ᐅᔭᕋᒃᑕᕆᐊᑦ ᐱᓕᕆᕕᖓᓐᓂᑦ ᓇᐹᕐᔪᐊᕐᒥ ᑲᖏᓪᓕᕐᒥ ᐊᕐᕕᐊᓂᑦ ᐅᖓᓯᖕᓂᖃᖅᑐᖅ 70 ᑭᓛᒥᑕ 
ᓄᓇᓕᐅᑉ ᑭᕙᑖᓐᓂ.   
 
ᓄᓇᐅᑉ ᓱᕈᖅᑕᐅᓂᖓ ᐱᓕᕆᐊᖑᓂᐊᖅᑐᒧᑦ ᒥᑭᔫᓂᐊᖅᑐ ᐃᓚᐃᓐᓇᓇᖓᓂᒃ ᐊᒃᑐᐃᓂᐊᕐᒪᑦ. 
ᑕᒪᑯᐊ ᐊᒃᑐᐃᓂᐅᓇᔭᖅᑐᑦ ᓄᖃᖅᑎᑕᐅᓂᐊᖅᑐᑦ ᐱᓕᕆᐊᖑᓂᐊᖅᑐᓪᓗ ᐅᑯᓂᖓᓄ ᒪᓕᓗᓐᓂ. 
ᑕᒪᑯᐊ ᓄᖃᕈᑕᐅᓂᐊᖅᑐᑦ ᑎᑎᕋᖅᓯᒪᔪᑦ ᐃᒪᕐᒥᒃ ᓚᐃᓴᑖᕈᐊᕈᒻᒥ ᐊᒻᒪ ᓄᓇᐅᑉ ᐊᑐᖅᑕᐅᓂᖓᓄᑦ 
ᓚᐃᓴᑖᕈᐊᕈᒻᒥ. ᐱᓕᕆᐊᖑᓂᐊᖅᑐᖅ ᐊᒃᑐᐃᓗᐊᓚᖏᑐᖅ ᓂᕐᔪᑎᓂᒃ ᑎᖕᒥᐊᕈᓯᕐᓂᒡᓗ 
ᐱᓕᕆᕕᐅᓂᐊᖅᑐᒥ. ᐅᑭᐅᓄᑦ ᐊᒥᓱᓄᑦ ᐊᒃᑐᐃᓂᖃᓚᖏᑐᖅ ᐱᓕᕆᐊᖑᓂᐊᖅᑐᖅ. ᐅᔭᕋᒃᑕᕆᐊᑦ 
ᑐᓂᓯᒪᕗᑦ ᐱᓕᕆᓂᐊᕐᓗᑎᒃ ᓱᕈᐃᑕᐃᓕᓂᕐᒥᒃ, ᓄᓇᒥᒃ ᓱᕈᐃᑕᐃᓕᓂᕐᒥᒃᓗ ᓄᓇᒥ 
ᕿᓂᕐᓂᐊᖅᑎᓪᓗᒋᑦ.    
 
ᐱᓕᕆᐊᑦ ᑕᒪᕐᒥᒃ ᐃᓱᒪᒋᔭᐅᔪᑦ ᓯᕗᓕᕐᒥᒃ ᐱᓕᕆᐊᖑᓂᐊᖅᖢᑎᒃ ᑲᔪᓯᑎᑕᐅᖏᓇᕐᓂᐊᖅᖢᑎᒡᓗ 
ᖃᐅᔨᓴᕐᓂᐅᓂᐊᕐᓗᑎᒃ, ᐅᔭᕋᖕᓂᒃ ᕿᓂᕐᓂᐅᓂᐊᖅᖢᑎᒃ, ᐃᑰᑕᕐᕕᒃᓴᒥᒃ ᕿᓂᕐᓂᐅᓂᐊᖅᖢᓂ, 
ᐊᒻᒪ ᓄᓇᐅᑉ ᐊᑖᓄᑦ ᐃᑰᑕᕐᓂᐊᖅᖢᑎᒃ ᕿᑉᓕᖅᑐᒃᓴᓂᒃ ᕿᓂᕐᓗᑎᒃ ᐃᒻᒪᖄ 30ᒥᑦ 50ᒧᑦ 
ᐅᑭᐅᑕᒫᑦ ᐃᑰᑕᖅᑕᕐᓗᑎᒃ.    
 
ᐱᓕᕆᐊᖑᓂᐊᖅᑐᑦ ᑕᒪᕐᒥᒃ ᑲᔪᓯᑎᑕᐅᓂᐊᖅᑐᑦ ᐱᓕᕆᔨᓄᑦ ᐊᒥᓲᑎᒋᔪᓄᑦ 15ᒥᑦ 20ᒧᑦ 
ᐃᓂᖃᖅᑎᑕᐅᓗᑎᒃ ᐱᓕᕆᕕᐅᓂᐊᖅᑐᒥ ᐋᕿᒃᑕᐅᓯᒪᔪᒥ. ᐱᓕᕆᕕᐅᓂᐊᖅᑐᖅ ᐅᖃᐅᓯᐅᓯᒪᔪᖅ 
ᐊᕐᕕᐊᕐᒥᐅᑦ ᐅᖃᖃᑎᒋᑉᓗᒋᑦ, ᖃᐅᔨᓴᖅᑕᐅᑉᓗᓂᓗ ᕼᐊᓕᑳᑉᑕᑯᑦ ᐃᒻᒪᖄ ᒫᑦᔅ ᐊᑐᑎᓪᓗᒍ. 
ᐱᓕᕆᕕᐅᓂᐊᖅᑐᖅ ᑐᐱᖅᑕᖃᕐᓂᐊᖅᑐᖅ ᐃᒻᒪᖄ 10ᓂᒃ, ᓯᓂᒃᑕᕐᕕᐅᓗᑎᒃ ᐃᓚᖏᑦ 
ᐱᓕᕆᕕᐅᓗᑎᒃ.    
 
ᐱᓕᕆᐊᖑᓂᐊᖅᑐᑦ ᑕᒪᕐᒥᒃ ᖃᐅᔨᓴᕐᓂᐊᖅᑐᑦ ᐊᓐᓂᐊᖅᑕᐃᓕᓂᕐᒥᒃ ᐱᓕᕆᔨᐅᔪᓪᓗ 
ᓇᒻᒪᑎᐊᕐᓂᖏᓐᓂᒃ ᐊᒻᒪ ᓄᓇᒥᒃ ᓱᕈᐃᑕᐃᓕᓂᕐᒥᒃ. ᑕᒪᑯᐊ ᑲᔪᓯᑎᑕᐅᓂᐊᖁᑉᓗᒋᑦ 
ᐅᔭᕋᒃᑕᕆᐊᑯᑦ ᐅᑯᓂᖓ ᑎᑎᕋᖅᓯᒪᔪᓂᒃ ᐋᕿᓯᒪᕗᑦ ᑐᓯᓯᒪᑉᓗᑎᒡᓗ: 

• IronOne Inc. ᐱᐊᓚᓴᕐᓇᖅᑐᖃᓕᕐᓂᖅᐸᑦ ᖃᓄᐃᓕᐅᕈᑎᒃᓴᑦ 
• IronOne Inc. ᐅᖅᓱᐊᓗᖕᒥᒃ ᑯᕕᔪᖃᕐᓂᖅᐸᑦ ᖃᓄᐃᓕᐅᕈᑎᒃᓴᑦ 
• IronOne Inc. ᐱᓂᕐᓗᒃᑕᐃᓕᓂᕐᒧᑦ ᖃᓄᐃᓕᐅᕈᑎᒃᓴᑦ 
• IronOne Inc. ᐱᓕᕆᑉᕕᐅᔪᖅ ᐊᑐᒐᐅᒐᓂᒃᐸᑦ ᐃᓂᒋᓚᐅᖅᑕᖓᓄᑦ ᐅᑎᖅᑕᐅᓂᖓᓄᑦ 

ᖃᓄᐃᓕᐅᕈᑎᒃᓴᑦ 
IronOne ᐃᓱᒪᓯᒪᔪᑦ ᐱᓕᕆᐊᓗᒃᑖᑦ ᒪᓕᒐᕐᓂᒃ ᒪᓕᖕᓂᐊᕐᒪᑕ ᑖᑉᑯᓇᓂ ᑎᑎᕋᖅᓯᒪᔪᓂ 
ᒪᓕᖕᓂᐊᕐᓂᕋᒃᑲᒥᒃᓂ.   
 
ᐃᑰᑕᕐᒥᒃ ᐅᕿᑐᒥᒃ ᐊᑐᕐᓂᐊᖅᐳᑦ ᐅᔭᕋᖕᓂᒃ ᓄᓇᐅᑉ ᐊᑖᓂᑦ ᐃᑰᑕᕐᓂᐊᖅᑎᓪᓗᒋᑦ. ᑕᒪᒃᑯᐊ 
ᐃᑰᑕᐃᑦ ᓯᓕᖕᓂᖃᖅᑐᑦ 8 ᓯᓐᑎᒦᑕ ᑕᑭᓂᖃᖅᖢᑎᒡᓗ 200ᒥᑦ 300ᒧᑦ ᒦᑐᔅᓂᒃ. 
ᐊᑯᑐᓂᐊᕐᓇᕐᓕᐊᑦ ᐃᑰᑕᕐᕕᒋᔭᖏᑦ. ᐃᑰᑕᐃᑦ ᓄᒃᑎᒐᐅᑕᕐᓂᐊᑦ ᕼᐊᓕᑳᑉᑕᑯᑦ ᐊᓯᐊᓄᑦ 
ᐃᑰᑕᕐᕕᐅᓂᐊᖅᑐᓄᑦ.  ᐃᑰᑕᐅᑉ ᑐᖓᕕᒋᓂᐊᖅᑕᖓ ᒥᑭᔫᓂᓗᖕᓂᐊᖅᑐᖅ ᐃᒻᒪᖄ 
ᐃᖅᑐᐊᕐᓂᖃᕐᓗᓂ 10ᒦᑐᔅ ᐃᒡᓗᒃᑐᑦ. ᑯᕕᔪᖃᕐᓂᖅᐸᑦ ᐅᖅᓱᒥᒃ ᐅᖅᓯᖅᑎᕈᑉᒥᒡᓘᓐᓃᑦ ᑭᓂᓱᐃᑐᒥᒃ 
ᐱᑕᖃᕐᓂᐊᖅᑐᖅ ᒥᓗᑲᓱᖅᑐᒥᒃ ᑭᓂᐸᓂᕐᒥᒃ. ᐅᖅᓯᕐᕕᓗᒃᑖᑦ ᑯᑐᐊᕐᕕᖃᕐᓂᐊᖅᑐᑦ ᓄᓇᒧᑦ 
ᑯᑐᐊᖅᑕᕐᓂᐊᖏᒪᑦ ᐅᖅᓯᖅᓂᓕᕌᖓᑕ. ᐊᑐᕐᓂᑯᓗᒃᑖᑦ ᓴᓗᒻᒪᖅᓴᐅᑎᑦ ᐅᖅᓱᐊᓗᖕᒥᒃ ᐅᖅᓱᒥᒡᓗ 
ᐊᕐᕕᐊᓄᑦ ᐅᑎᕈᑎᔭᐅᑦᑕᕐᓂᐊᖅᑐᑦ.    
 
ᐃᒪᖅ ᐃᑰᑕᕐᓄᑦ ᐊᑐᒐᐅᓐᓂ ᐃᑰᑕᖅᑎᓪᓗᒋᑦ ᑰᓕᖅᑎᑕᐅᑕᐃᓕᓂᐊᖅᑐᖅ ᓄᓇᐅᑉ ᐊᓯᐊᓄᑦ 
ᑰᓄᓪᓘᓐᓃᑦ ᐃᑎᖅᑎᑕᐅᑕᐃᓕᓗᓐᓂ. ᐃᑰᑖᓂᒃᑳᖓᑕ ᐃᑰᑕᕐᓂᑯᑦ ᐅᑎᖅᑎᑕᐅᑕᕐᓂᐊᖅᑐᑦ 

ᐃᑰᑕᕐᓂᑯᒧᑦ. ᐅᔭᕋᐃᑦ ᐃᑰᑕᒐᐅᔪᑦ ᐊᒧᔭᐅᔪᓪᓗ ᖃᐅᔨᓴᒐᐅᑦᑕᕐᓂᐊᖅᑐᑦ ᐊᒻᒪ ᐃᓪᓗᐊᖅᓯᔭᐅᓗᑎᒃ 
ᖃᐅᔨᓴᒐᐅᑲᓂᕆᐊᖃᕐᓕᕐᓂᖅᐸᑕ.  . 
 
ᐅᖅᓱᓗᒃᑖᑦ ᐊᑐᒐᐅᔪᑦ ᑐᖁᒐᐅᓯᒪᓂᐊᖅᑐᑦ ᐊᑕᐅᓯᕐᒥ ᖃᐅᔨᓴᒐᐅᑎᐊᕐᓗᑎᒡᓗ ᑯᕕᔭᕆᐊᒃᓴᖏᓐᓂᒃ 
ᓄᓇᒧᑦ. ᐃᑰᑕᕐᕕᐅᓂᐊᖅᑐᓄᑦ ᕼᐊᓕᑳᑉᑕᑯᑦ ᐊᒡᔭᖅᑐᒐᐅᑦᑕᕐᓂᐊᖅᑐᑦ.    
 
ᓄᓇᒥᒃ ᓱᕈᐃᓗᐊᓚᖏᑐᖅ ᐱᓕᕆᓂᐅᓂᐊᖅᑐᖅ ᐊᓯᐊᖑᖅᑎᑦᓯᓗᐊᓚᖏᖢᓂᓗ 
ᐱᓕᕆᐊᖑᓂᐊᖅᖢᑎᒡᓗ ᖃᓄᐃᓕᑕᐃᓕᓂᖅ ᒪᓕᒐᖅ ᐊᑐᕐᓗᒍ ᐅᔭᕋᒃᑕᕆᐊᑦ ᒪᓕᒃᑕᔪᔭᖓᑦ 
ᐱᓕᕆᑎᓪᓗᒋᑦ ᓄᓇᒥ.   
 
ᑐᑭᓯᑲᓂᕈᐊᕐᓂᕈᕕᑦ ᖃᐅᔨᒋᐊᕈᖕᓇᖅᑐᑎᑦ ᐅᕗᖓ ᐅᖃᓗᒡᓗᑎᑦ ᐹᓪ ᓲᐱᒧᑦ (Paul Sobie) ᐅᖃᓘᑖ 
(416) 365-0930. 


